
Fundargerð stjórnarfundar Fjórðungssambands Vestfirðinga, haldinn 23. febrúar 2009, í fjarfundi á Hólmavík, Ísafirði og Tálknafirði.

Mætt voru til fundar í Þróunarsetrinu að Höfðagötu á Hólmavík; Valdemar Guðmundsson.  Á Ísafirði í Háskólasetri Vestfjarða; Anna Guðrún Edvardsdóttir, Birna Lárusdóttir, Sigurður Pétursson og Aðalsteinn Óskarsson. Á Táknafirði í Grunnskóla Tálknafjarðar; Ari Hafliðason.  Fundargerð ritaði Aðalsteinn Óskarsson, framkvæmdastjóri.  

Formaður setti fundinn, vísaði til dagskrár sem send var með fundarboði þann 19. febrúar 2009.
A. Málefni skrifstofu og stjórnar Fjórðungssambandsins
1. Fundargerð frá stjórnarfundi 14. janúar 2009.  
Fundargerð hafði áður verið send út í tölvupósti, fundargerð samþykkt.  
2. Ársreikningur Fjórðungssambands Vestfirðinga fyrir árið 2008.  
Mættur til fundar Guðmundur E Kjartansson, endurskoðandi sambandsins.  Framkvæmdastjóri kynnti niðurstöðu rekstarreiknings og efnahagsreiknings Fjórðungssambands Vestfirðinga fyrir árið 2008 ásamt skýringum.  Rekstartekjur nema kr 35.305.633,- rekstargjöld kr 38.594.970,- og fjármagnsgjöld kr 1.420.164,-, rekstarafkoma neikvæð um kr 4.741.787,-.  Fastafjármunir kr 4.821.243,- veltufjármunir kr 13.563.495,- eignir alls 18.384.738,-.  Eigið fé kr 17.225.270,- skuldir kr 1.159.468, eigið fé og skuldir kr 18.384.738,-.  Endurskoðuð fjárhagsáætlun samþykkt á 53. Fjórðungsþingi Vestfirðinga, gerði ráð fyrir 1,6 mkr í neikvæða rekstarafkomu. Meginskýring fyrir fráviki frá þeirri áætlun, er að gert var ráð fyrir í fjárhagsáætlun um 3,1 mkr fyrir samþykkt framlags af fjáraukalögum 2008, vegna staðarvalsverkefnis  Alþingi hefði synjað þeirri beiðni. Auk þess kæmi til tap vegna fjármagnsgjalda vegna niðurfærslu í Sjóði 1, hjá Glitni.  Endurskoðandi og framkvæmdastjóri svöruðu nánari fyrirspurnum.  Samþykkt að vísa ársreikningi til endanlegar afgreiðslu á næsta fundi stjórnar.   
3. Endurskoðun fjárhagsáætlunar Fjórðungssambands Vestfirðinga fyrir árið 2009
a. Samgönguráðuneyti. Jöfnunarsjóður sveitarfélaga, bréf dags 3. febrúar 2008. Endurskoðuð rekstrar- og greiðsluáætlun fyrir árið 2009.

Framkvæmdastjóri kynnti bréf Jöfnunarsjóðs sveitarfélaga, fram kemur að framlag samkvæmt lögum um tekjustofna sveitarfélaga nr 4/1995 úr Jöfnunarsjóði Sveitarfélaga er áætlað á árinu 2009 til landshlutasamtaka sveitarfélaga, 131,2 mkr.  Framlagið skiptist jafnt á milli landshlutasamtakanna og nemur því um 16,4 mkr á hvert þeirra.  Hér er um 1 mkr lækkun frá fyrra ári eða sem nemur um 6 %.
b. Tillaga að endurskoðun fjárhagsáætlunar fyrir árið 2009.  
Framkvæmdastjóri kynnti minnisblað um stjórnarlaun og laun framkvæmdastjóra hjá landshlutasamtökum og hjá sveitarfélögum á Vestfjörðum. Framkvæmdastjóri lagði fram tillögu að endurskoðun fjárhagsáætlunar Fjórðungssambands Vestfirðinga fyrir árið 2009, sem hér segir.
Til að mæta lækkun framlaga Jöfnunarsjóðs og óvissu í efnahagsástandi gerir framkvæmdastjóri tillögu á breytingu á fjárhagsáætlun 53. Fjórðungsþings, rekstrarniðurstaða verði í jafnvægi í stað um 3 mkr neikvæðar afkomu.  Lögð er til tímabundin lækkun á launum stjórnar og framkvæmdastjóra, sem nemi 7,5 %.  Þessi ráðstöfun verði endurskoðuð í árslok er varðar stjórn en komi til skoðunar þegar kemur að endurnýjun kjarasamnings framkvæmdastjóra í lok ágúst n.k..   Einnig verði lækkun framlags til Markaðstofu Vestfjarða um 300 þkr og lækkun framlags Atvest um 1 mkr.  Gætt verði aðhalds í rekstarliðum sem ekki eru bundnir samningum s.s. húsaleigu.  
Framkvæmdastjóri kynnti einnig tillögu til að mæta lausafjárvanda sambandsins sem stafar af vöntun á framlagi vegna staðarvalsathugunar 2007 og bindingu fjármuna í Sjóði 1, í Íslandsbanka.  Tillaga framkvæmdastjóra Breytt verði greiðslu framlaga til Markaðsstofu og Atvest, í stað mánaðarlegra framlaga verði þau tengd ársfjórðungslegum greiðslum framlaga sveitarfélaga. 
Tillögur framkvæmdastjóra samþykktar,  stjórn ákvað einnig að þær taki þegar gildi varðandi laun og greiðslu framlaga, en öðrum tillögum vísað til afgreiðslu 54. Fjórðungsþings. Hlutaaðeigandi aðilum verði kynnt þessi niðurstaða stjórnar.
4. Skipan aðalfulltrúa í Menningarráð Vestfjarða

Lagður fram tölvupóstur frá Sveini Valgeirssyni, Tálknafirði frá 22. janúar 2009, þar sem hann segir sig úr stjórn Menningarráðs Vestfjarða, vegna brottflutnings frá Vestfjörðum.  Stjórn þakkar Sveini störf hans í stjórn Menningarráðs Vestfjarða.  Framkvæmastjóri kynnti að skipa yrði einnig varamann Sveins.  Stjórn, gerir tillögu að skipan Lilju Magnúsdóttur, Tálknafirði, sem aðalmann og Ástu Ingibjörgu Pétursdóttur, Bíldudal sem varamann.  Skipunin gildir fram að næsta aðalfundi Menningarráðs Vestfjarða eftir sveitarstjórnarkosningar 2010, með fyrirvara um niðurstöðu endurskoðun menningarsamnings við Menntamálaráðuneytið.
5. XXIII Landsþing Sambands íslenskra sveitarfélaga

Samband Íslenskra sveitarfélaga, bréf dags. 16. febrúar 2009, boðun XXIII landsþings þann 13. mars 2009 .   
Kynnt efni framangreinds bréfs. Formenn og framkvæmdastjórar landshlutasamtaka eiga seturrétt á þinginu með málfrelsi og tillögurétt.  Stjórn samþykkir að formaður stjórnar og framkvæmdastjóri sæki þingið.
6. Kynning Evrópuáætlana.  

Byggðastofnun / Samband íslenskra sveitarfélaga, bréf dags 15. febrúar 2009, Tækifæri í Evrópusamstarfi Kynning Evrópuáætlana á Vestfjörðum.  Kynnt efni framangreinds bréfs, tillaga er um kynningarfund þann 23. mars n.k., sem haldin verður á Ísafirði.  Framkvæmdastjóri kynnti að fundurinn verði haldinn í samvinnu við Atvest og þá tillögu um að fundurinn verði einnig haldinn í fjarfundi.  Tillagan samþykkt
7. Staðardagskrá 21.

Landsskrifstofa Staðardagskrár 21 á Íslandi, bréf 12. febrúar 2009.  Landsráðstefna um Staðardagskrá 21, 20. og 21. mars 2009.  Kynnt efni framangreind bréfs.  Stjórn ákveður að senda ekki fulltrúa á ráðstefnuna.
8. Annar áfangi rammaáætlunar um nýtingu vatnsafls og jarðhita
Starfshópur um annan áfanga rammaáætlunar um nýtingu vatnsafls og jarðhita hefur boðað stjórn Fjórðungssambandsins til fundar á Ísafirði í dag 23. febrúar.  Framkvæmdastjóri kynnti minniblað um efnisatriði að hálfu Fjórðungssambands Vestfirðinga.  Framkvæmdastjóri kynnti síðan að boðuðum fundi hefði nú verið frestað þar sem ófært væri með flugi. Nýr fundur yrði boðaður innan tveggja vikna.

9. Byggðaráðstefna Sambands íslenskra sveitarfélaga, 20. febrúar 2009.  
Byggðaráðstefna Sambands íslenskra sveitarfélaga, Íslensk byggðamál á krossgötum var haldin í Menntaskóla Borgarfjarðar, Borgarnesi þann 20. febrúar s.l..  Hluti stjórnar og framkvæmdastjóri sóttu ráðstefnuna og sat framkvæmdastjóri í pallborði. Fyrirlestrar og annað efni ráðstefnunnar er að finna á vefnum www.samband.is . Í lok ráðstefnunnar tilkynnti formaður sambandsins að stofnaður yrði starfshópur til endurskoðunar á stefnumörkun sambandsins í byggðamálum.  Stjórn Fjórðungssamabands Vestfirðinga leggur áherslu á aðild vestfirskra sveitarstjórnarmanna að þeim starfshópi.  
10. Samningur um aðild að kaupum á símstöð.  
Framkvæmdastjóri kynnti samning við Háskólasetur Vestfjarða um aðild að kaupum á nýrri símstöð fyrir stofnanir og fyrirtæki í húsnæði, kostnaður nemur allt að 135 þkr, en heildarkostnaður er um 1,7 mkr.  Miðað er við að kaupum á tveim símtækjum og tryggir það aðild að símstöð fyrir allt að tvo starfsmenn án aukakostnaðar. 
B. Önnur mál
1. Bréf til Fjórðungssambands Vestfirðinga
i. Bændasamtök Íslands, fundarboð og afrit bréfs til Sambands íslenskra sveitarfélaga dags 21. janúar 2009.  Bótaréttur vegna framkvæmda í almannaþágu og framkvæmda eignarnáms.  Kynnt
ii. Knattspyrnusamband Íslands. Kynning ályktunar ársþings KSÍ 14. febrúar 2009. Stuðningur sveitarfélaga við íþróttastarf  Kynnt
iii. Samband íslenskra sveitarfélaga. Tölvupóstur 18. febrúar 2009. Allsherjarþing Evrópusamtaka sveitarfélaga,Malmö 22.- 24. apríl 2009  Kynnt
iv. Heilbrigðiseftirlit Vestfjarða, dags 6 . febrúar 2009.  Fundargerð heilbrigðisnefndar Vestfjarða, 6. febrúar 2009  Kynnt
v. SEEDS, sjálfboðaliðasamtök, dags 10. febrúar 2009.  Sjálfboðaliðaverkefni sumarið 2009 í samstarfi við SEEDS. Kynnt
2. Bréf frá Fjórðungssambandi Vestfirðinga

i. Samgönguráðuneyti, dags 20. janúar 2009.  Bréf og greinargerð FV við erindi starfshóps um endurskoðun á hlutverki landshlutasamtakanna. Kynnt 
ii. Sveitarfélög á Vestfjörðum, 29. janúar 2009.  Kynnt
a. Fundargerð stjórnarfundar 14. janúar 2009

b. Erindi með vísan til afgreiðslu stjórnarfundar 14. janúar 2009.

iii. Orkubú Vestfjarða, dags 29. janúar 2009.  Ályktun stjórnar 14. janúar 2009, um orkuöryggi á Vestfjörðum og áskorun til Iðnaðarráðherra Kynnt
iv. Landsnet, dags 29. janúar 2009.  Ályktun stjórnar 14. janúar 2009, um orkuöryggi á Vestfjörðum og áskorun til Iðnaðarráðherra Kynnt
v. Orkustofnun, dags 29. janúar 2009.  Ályktun stjórnar 14 janúar 2009, um orkuöryggi á Vestfjörðum og áskorun til Iðnaðarráðherra Kynnt
vi. Alþingi, Iðnaðarnefnd. Dags 29. janúar 2009.  Ályktanir stjórnar 14. janúar 2009 um orkuöryggi á Vestfjörðum og ályktun um samgöngumál Kynnt
vii. Alþingi, Samgöngunefnd. Dags 29. janúar 2009.  Ályktanir stjórnar 14. janúar 2009 um orkuöryggi á Vestfjörðum og ályktun um samgöngumál  Kynnt
viii. Samgönguráðuneyti.  Dags 29. janúar 2009.  Ályktanir stjórnar 14. janúar 2009 um orkuöryggi á Vestfjörðum og ályktun um samgöngumál Kynnt
ix. Iðnaðarráðuneyti. Dags 29. janúar 2009.  Ályktanir stjórnar 14. janúar 2009 um orkuöryggi á Vestfjörðum og ályktun um samgöngumál Kynnt
x. Vegagerðin. Dags 29. janúar 2009.  Ályktanir stjórnar 14. janúar 2009 um orkuöryggi á Vestfjörðum og ályktun um samgöngumál Kynnt
xi. Heilbrigðistofnunin á Hólmavík. Dags 29. janúar 2009. Umsögn Fjórðungssambands Vestfirðinga til Heilbrigðisráðuneytis, vegna áforma um sameiningu heilbrigðisstofnana á Vestfjörðum.  Kynnt
xii. Heilbrigðisstofnunin Patreksfirði. Dags 29. janúar 2009. Umsögn Fjórðungssambands Vestfirðinga til Heilbrigðisráðuneytis, vegna áforma um sameiningu heilbrigðisstofnana á Vestfjörðum.  Kynnt
xiii. Heilbrigðistofnun Vestfjarða.  Dags 29. janúar 2009. Umsögn Fjórðungssambands Vestfirðinga til Heilbrigðisráðuneytis, vegna áforma um sameiningu heilbrigðisstofnana á Vestfjörðum.  Kynnt
xiv. Þingmenn NV kjördæmis. Dags 29. janúar 2009 Kynnt. 

a. Fundargerðir stjórnar FV, 17. sept, 29. okt., 7. nóv. og 3. des 2008 og 14. janúar 2009.
b. Ályktanir stjórnar FV, 14. janúar 2009

c. Boðun 54. Fjórðungsþings Vestfirðinga.
xv. Iðnaðarráðuneytið, 5. febrúar 2009. Beiðni um framlag vegna staðarvalsverkefnis á Vestfjörðum.  Kynnt
3. Nám í nýtingu sjávarafurða.  
Kynnt minnisblað Smára Haraldssonar, forstöðumanni Fræðslumiðstöðvar Vestfjarðar, frá fundi 17. febrúar 2009 um nám í nýtingu sjávarafurða (fiskvinnsluskóli)  Birna Lárusdóttir sem formaður skólanefndar kynnti afstöðu Menntaskólans á Ísafirði.  Stjórn taldi eðlilegt að fylgjast með framgangi málsins en málið sem slíkt væri ekki verkefni sambandsins.  
4. VesturVerk. Minnisblað, janúar 2009.  
Framkvæmdastjóri kynnti minnisblað félagsins, þar farið er yfir stofnun og áætlanir félagsins um virkjun Hvalár í Ófeigsfirði.  Spurst fyrir um stöðu nýrrar skýrslu Landsnets um orkuöryggi á Vestfjörðum.
5. Vatnavinir, Heilsulandið Ísland. 
Fundur 26. janúar 2009, í Edinborgarhúsinu á Ísafirði. Framkvæmdastjóri kynnti efni fundarins Heilsulandið Ísland. Markmið verkefnisins væri að stuðla að uppbyggingu nýrra og endurbóta núverandi heilsulinda um allt land. Varðandi aðkomu FV að þessu verkefni væri til að byrja með að halda því til haga við gerð svæðisskipulags fyrir Vestfirði og koma ábendingum til sveitarfélaga.
6. Svæðisskipulag Vestfjarða.  
Framkvæmdastjóri kynnti að vinna við samantekt á efni aðalskipulags sveitarfélaga á Vestfjörðum, s.m.b. samþykkt fundar 22. október s.l., væri ekki hafin.  Fundað hefur verið í tvígang með Háskólasetri Vestfjarða og Teiknistofunni Eik varðandi hugmyndir um framgang gerðar skipulags fyrir strandsvæði við Vestfirði og mögulegt samstarf þessara aðila í þeim efnum.  Nálgun að því viðfangsefni væri margþætt og fyrirmyndir væru ekki fyrir hendi á Íslandi.  Til skoðunar væri sú hugmynd um gerð nýtingaráætlunar á strandsvæðum og kanna hvort afla mætti styrkja til að framkvæma það verkefni.
C. Mál frá Alþingi

1. Efnahags og skattanefnd. Beiðni um umsögn, þingmannafrumvarp til laga um breytingu á eftirlaunum.  Þingskjal 515. 289. mál. Umsagnarfrestur til 20. febrúar 2009.  Samþykkt að senda ekki umsögn.
Fleira ekki gert og fundi slitið kl 15.30.

Fundargerð ritaði Aðalsteinn Óskarsson, framkvæmdastjóri

Fjórðungssamband Vestfirðinga, Árnagötu 2-4, 400 Ísafirði

Sími 450 3000.  Bréfsími 450 3005.   
Netfang skrifstofa@fjordungssamband.is.  Heimasíða www.fjordungssamband.is

